
0.0.1 kalyāṇamittasuttaṃ

0. sāvatthiyaṃ

1. ekamantaṃ nisinno kho rājā pasenadi kosalo bha-

gavantaṃ etadavoca: idha mayhaṃ bhante rahoga-

tassa paṭisallīnassa evaṃ cetaso parivitakko udapādi:

svākkhāto bhagavatā dhammo. so ca kho kalyāṇamit-

tassa kalyāṇasahāyassa kalyāṇasampavaṅkassa no pā-

pamittassa no pāpasahāyassa no pāpasampavaṅkas-

sāti.

2. evametaṃ mahārāja, evametaṃ mahārāja, svāk-

khāto mahārāja mayādhammo. so ca kho kalyāṇamit-

tassa kalyāṇasahāyassa kalyāṇasampavaṅkassa. no

pāpamittassa no pāpasahāyassa no pāpasampavaṅkas-

sāti.

3. ekamidāhaṃ, mahārāja, samayaṃ sakkesu viha-

rāmi nāgarakaṃ nāma sakyānaṃ nigamo. atha kho

mahārāja ānando bhikkhu yenāhaṃ tenupasaṅkami.

upasaṅkamitvā maṃ abhivādetvā ekamantaṃ nisīdi.

ekamantaṃ nisinno khomahārāja ānando bhikkhumaṃ

etadavoca: upaḍḍhamidaṃ bhante brahmacariyassa

yadidaṃ kalyāṇamittatā kalyāṇasahāyatā kalyāṇasam-

pavaṅkatāti. evaṃ vuttāhaṃmahārāja ānandaṃ bhik-

khuṃ etadavocaṃ: mā hevaṃ ānanda, mā hevaṃ ānanda,

sakalameva hidaṃ ānanda brahmacariyaṃ yadidaṃ

kalyāṇamittatā kalyāṇasahāyatā kalyāṇasampavaṅkatā.

kalyāṇamittassetaṃ ānanda bhikkhuno pāṭikaṅkhaṃ

kalyāṇasahāyassa kalyāṇasampavaṅkassa ariyaṃ aṭ-

ṭhaṅgikaṃ maggaṃ bhāvessati1 ariyaṃ aṭṭhaṅgikaṃ

maggaṃ bahulīkarissatīti

4. kathañca ānanda bhikkhu kalyāṇamitto kalyāṇa-

sahāyo kalyāṇasampavaṅko ariyaṃ aṭṭhaṅgikaṃmag-

gaṃ bhāveti2 ariyaṃ aṭṭhaṅgikaṃ maggaṃ bahulīka-

roti? idhānanda bhikkhu sammādiṭṭhiṃ bhāveti vi-

vekanissitaṃ virāganissitaṃ nirodhanissitaṃ vossag-

gapariṇāmiṃ. sammāsaṅkappaṃ bhāveti vivekanissi-

taṃ virāganissitaṃ nirodhanissitaṃ vossaggapariṇā-

miṃ. sammāvācaṃ bhāveti vivekanissitaṃ virāganis-

sitaṃ nirodhanissitaṃ vossaggapariṇāmiṃ. sammā-

kammantaṃ bhāveti vivekanissitaṃ virāganissitaṃ ni-

rodhanissitaṃ vossaggapariṇāmiṃ. sammāājīvaṃ bhā-

veti vivekanissitaṃ virāganissitaṃ nirodhanissitaṃ vos-

saggapariṇāmiṃ. sammāvāyāmaṃ bhāveti vivekanis-

sitaṃ virāganissitaṃ nirodhanissitaṃ vossaggapariṇā-

miṃ. sammāsatiṃ bhāveti vivekanissitaṃ virāganissi-

taṃ nirodhanissitaṃ vossaggapariṇāmiṃ. sammāsa-

mādhiṃ bhāveti vivekanissitaṃ virāganissitaṃ niro-

dhanissitaṃ vossaggapariṇāmiṃ. evaṃ kho ānanda

bhikkhu kalyāṇamitto kalyāṇasahāyo kalyāṇasampa-

vaṅko ariyaṃ aṭṭhaṅgikaṃ maggaṃ bhāveti, ariyaṃ

aṭṭhaṅgikaṃ maggaṃ bahulīkaroti.

1bhāveyya - sīmu.

5. tadamināpetaṃ ānanda pariyāyena veditabbaṃ: ya-

thā sakalamevidaṃ brahmacariyaṃ yadidaṃ kalyāṇa-

mittatā kalyāṇasahāyatā kalyāṇasampavaṅkatāti.

6. mamaṃhi ānanda kalyāṇamittaṃ āgamma jātidhammā

sattā jātiyā parimuccanti. jarādhammā sattā jarāya

parimuccanti. vyādhidhammā sattā vyādhinā3 pari-

muccanti. maraṇadhammā sattā maraṇena parimuc-

canti. sokaparidevadukkhadomanassupāyāsadhammā

sattā sokaparidevadukkhadomanassupāyāsehi parimuc-

canti. iminā kho etaṃ ānanda pariyāyena veditabbaṃ:

yathā sakalamevahidaṃ brahmacariyaṃ yadidaṃ ka-

lyāṇamittatā kalyāṇasahāyatā kalyāṇasampavaṅkatāti.

7. tasmātiha te mahārāja evaṃ sikkhitabbaṃ: kalyā-

ṇamitto bhavissāmi kalyāṇasahāyo kalyāṇasampavaṅko'ti.

evaṃ hi te mahārāja sikkhitabbaṃ. kalyāṇamittassa

temahārāja kalyāṇasahāyassa kalyāṇasampavaṅkassa

ayaṃ eko dhammo upanissāya vihātabbo appamādo

kusalesu dhammesu.

8. appamattassa te mahārāja viharato appamādaṃ

upanissāya itthāgārassa4 evaṃ bhavissati: rājā kho

appamatto viharati appamādaṃ upanissāya. handa

mayampi appamattā viharāma appamādaṃ upanissā-

yāti.

3vyādhito - machasaṃ, syā. vyādhiyā pts.

9. appamattassa te mahārāja viharato appamādaṃ

upanissāya khattiyānampi anuyuttānaṃ5 evaṃ bhavis-

sati: rājā kho appamatto viharati appamādaṃ upanis-

sāya. handa mayampi appamattā viharāma appamā-

daṃ upanissāyāti.

10. appamattassa te māhārāja viharato appamādaṃ

upanissāya balakāyassapi evaṃ bhavissati: rājā kho

appamatto viharati appamādaṃ upanissāya. handa

mayampi appamattā viharāma appamādaṃ upanissā-

yāti.

11. appamattassa te māhārāja viharato appamādaṃ

upanissāya negamajānapadassāpi6 evaṃ bhavissati: rājā

kho appamatto viharati appamādaṃupanissāya. handa

mayampi appamattā viharāma appamādaṃ upanissā-

yāti.

12. appamattassa te māhārāja viharato appamādaṃ

upanissāya attāpi gutto rakkhito bhavissati, itthāgā-

rampi guttaṃ rakkhitaṃ bhavissati, kosakoṭṭhāgārampi

guttaṃ rakkhitaṃ bhavissatīti.

bhoge patthayamānena uḷāre aparāpare,

appamādaṃ pasaṃsanti puññakiriyāsu paṇ-

ḍitā.

5anuyuttānaṃ - syā, machasaṃ.
6jānapadassapi - machasaṃ, pts.



5

appamatto ubho atthe adhigaṇhāti paṇḍito,

diṭṭhe7 dhamme ca yo attho yo cattho sam-

parāyiko,

atthābhisamayā dhīro paṇḍitoti pavuccatīti.

7diṭṭheva dhamme - sīmu.

